
翠屏峰 编辑 

登恒山 

作者:明朝·邵圭(耳旁) 

祀典千年出秩宗,英英岳气默相通.玄冥独握堪舆令,朔易曾收橐龠功.峦嶂层层青入汉,松

衫郁郁翠摩风.东方泰岱西方华,万古威灵与并雄. 

恒山 

作者:明朝·沈钟 

嶙峋万古逼天齐,代北千峰首尽低. 霖雨降时云出岫,松萝深处石为梯.仙源窈窕知难觅,黛

色葳蕤望转迷.镇压坤隅千万世,皇明褒祀锡金泥. 

浑源即事 

作者:明朝·沈钟 

近日边尘静不扬,山林草木被恩光.遂令往古沙陀地,化作吾儒礼仪乡.老我谬来仍考校,诸

生谁复不文章.白云本是无心者,出(山由)何为尚自忙. 

 

和邵圭登恒山韵 

作者:明朝·石玠 

四极之雄五岳宗,长于混沌气相通.兴云作雨真余事,镇夏安夷独有功.飞石昔传回北狩,虚

崖今日起南风.不复更向山经较,并朔应知第一雄.  

和沈钟恒山韵 

作者:明朝·石玠 

恒山不与众山齐,势插青天影半低.夷夏无虞谁作镇?乾坤一览此为梯.松篁满壑仙音异,烟

树连郊黛色迷.正是吾皇崇祀典,白云常护禅封泥. 

浑源漫兴 

作者:明朝·石玠 

散尽闲云看好山,较来平地十分宽.半年匹马三关外,一夜微霜两鬓间.大火行空无薄暑,西

风吹客有余寒.明朝又过桑干道,羞见前村倦鸟还. 

 

神溪夜月 

作者:明朝·孙聪 

神溪祠下每相过,捧出冰轮漾碧波.水面风来波琐碎,天心月到影婆娑.纤尘不染光华重,万

籁停声夜气多.坐看钟声看不厌,凭栏其襟兴无何. 

 

登悬空寺 

作者:明朝·孙应武 

虚明静阁倚苍穹, 与客登临兴不穷.日映波光摇画栋,雨收山色落朱栊.炉烟细袅诸天静,法

镜常悬万象空.况喜今朝双合壁,无妨(酉灵)(酉录)醉熏风. 

 

感兴 

作者:明朝·嵩坡 



轺车出塞北,小郡镇重关.带绕弯弯水,屏开面面山.六月夜还寒.却喜民风朴,翻输仕隐官.  

再登恒山有感二首 

作者:明朝·嵩坡 

(一) 

恒山山上蕊珠官,净树巉崖势转雄.极目烟霞呈碧色,清吹林壑响金风.连枝瑞木谁为合?飞

石斑文应有通.始觉浮生无住着,顿开心境欲排空. 

(二) 

峰回万仞绕仙岑,宫殿崔嵬淑气临.松老更余苍翠色,涧幽剩有郁葱阴.疏钟透壑传声远,古

碣依藤拍岸深.徙倚恒峦殊不尽,云根敲碎石成音. 

 

和邵圭”登恒山”韵 

作者:明朝·嵩坡 

岩岩恒岳万山宗, 烜赫威灵著感通.历代褒崇垂祀典,边疆清泰赖神功.云岩深处龙藏雨,松

谷声来虎弄风.望秩人传飞石异,曲阳庙貌更为雄. 

 

和沈钟”恒山”韵 

作者:明朝·恕斋 

缓登乔岳与天齐, 四目群山小更低.几处琳宫凝月殿?千寻石蹬转云梯.仰观层汉高无许,切

望皇都远不迷.雄镇朔方阴翊大,褒崇屡锡紫封泥.  

 

会仙府 

作者:明朝·释觉同 

袖拂暖云春采药,鼎含元气夜烧丹.有时来赴蟠桃会,笑把仙花醉里看. 

 



紫芝峪(和王伦”登恒山”韵) 

作者:明朝·释觉同 

散秀名奇(草旁白巴)此境幽,香含紫玉不惊秋.采来自是长生药,争似忙人空白头.  

恒岳 

作者:明朝·释觉同 

复嶂蛇蛇镇冀幽,土兼水德象波流.高撑作柱长分带,广列为屏细接楼.合五岳看当顶角,蟠

三云出逼旄头.地灵茅氏仙与此,未必能骑(告鸟)尽游. 

 

神溪夜月 

作者:明朝·仝镛 

水晶宫里月团圆,信是神溪露广寒.碧水一泓同皎洁,清光万丈共弥漫.诗题彩笔吟何苦,酒

尽金尊兴未阑.贪坐却望归去晚,满身露气(水显)征鞍. 

 

北岳 

作者:明朝·王世贞 

(一) 

祠坛缥缈遏云孤,肸蚃英灵(立风)有无.象应星辰天北极,气蟠龙虎帝神都.羞从禅代论金

检,喜向侯邦乞宝符.混辟将何酬圣德,祁连不遣祭休屠.  

(二) 

郁蟠河朔古金雄,柴望千年礼数崇.黑展灵旗开水德,白飞穹石见神功.尊同四岳非真拜,秩

比三台是寓公.闻道率然元尔阵,可无风雨瑟尘空.  

 

悬空寺 

作者:明朝·王云凤 



上有千仞崖,下有千仞崖.山僧闻客至,山下采山茶. 

和陈清”登恒山”韵 

作者:明朝·王云凤 

睡首昆仑放足齐,攒沙聚米万山低.三千世界此时眼,十二玉楼何处梯.风吼岩松山欲动,云

堆石磴路成迷.空嗟侯(丝旁)岭登仙子,自笑形骸浊水泥. 

 

过悬空寺和马思恭前韵 

作者:明朝·王汝浹 

(一) 

芙蓉轻叠翠成阴,图画浑开自古金.天际分明悬宝筏,云间来往度珠林.衣冠竟愧浮生梦,水

月还输野衲心.莫负胜游牵俗屡,逍遥泉壑任幽寻.  

(二) 

鸟道盘云一线长,碧流俯视绕西方.僧逢危阁谈三昧,山到高头洞八荒.琪树遥瞻今界色,昙

花静落玉楼香.清幽自与尘寰隔,恐有听经龙虎藏. 

 

和魏中丞望谢北岳 

作者:明朝·王家屛 

(一) 

幽并直北是龙荒,帝表恒山镇此乡.形势蜿蜒蟠绝远,光灵倏忽现无方.鞭霆拟用风为驾,横

海应(虫真)(虫东)作梁.震电须臾膏雨遍,功收康阜佐明王. 

(二) 

东西泰华并嶙峋,守帅祈年走望频.遂有甘霖沾下土,顿驱氛蔼净边尘.向来巡省藩方使,几

见讴歌帝力人.十亩桑麻生意足,预缴(双人旁)余润惠逋臣. 

 



和陈清”登恒山”韵 

作者:明朝·王浚初 

巍巍直与太清齐,翻觉星河影渐低.呼吸应知通帝座,登临总不藉仙梯.任从天险穿云度,岂

是冬巡为雪迷.最喜山灵却封禅,何须玉检嵌金泥. 

夜宿会仙府 

作者:明朝·王浚初 

缥缈神仙宅,何年集上真? 星辰留佩剑,霞彩象冠绅.洞月窥人老,山花对客新.孱夫惟急病,

丹鼎问频频.  

病中登恒岳 

作者:明朝·王浚初 

病里蓝舆出,山行路渺茫.雨余溪水涨,风过野云凉.殿廻青宵近,林深碧汉长.朝真坛上月,

空翠落天香. 

和邵圭”登恒山”韵 

作者:明朝·王浚初 

嵚崟玄岳万山宗,缥缈天门箭苔通.谁道五丁开圣迹,只叫太乙显神功.灵岩嘘气龙泉水,空

谷传声虎口风.泰华嵩衡堪并峙,不须括地较雌雄.  

 

和邵圭”登恒山”韵 

作者:明朝·王伦 

闻说恒山似岱宗,云根无气不相通.奠安冀北三千里,橐龠云中第一功.白虎峰高松挂月,紫

芝峪老鹤乘风.一从镇表重华后,撑柱玄天半壁雄. 

登恒山 

作者:明朝·王伦 

浑源自古雄朔方,突兀岩峰尖似削.个中高大者恒山,插破云霄五地著.碧潭春泛龙泉涌,瑶

草香迷望仙岭.紫芝峪冷九天霜,琴棋台聚三山景.步云路转数百折,通玄谷高数百叠.夕阳



岩畔色苍茫,白虎峰前光皎洁.四时噫气林梢吼,翠蔼苍霜封洞口.我来振衣千仞岗,依稀踏

遍无何有.顾瞻云外伊吾北,夷夏分明两地隔.虎豹深藏风自生,远惊胡马潜踪迹.俯视群山

势拱耸,保障云中千万井.月明拍落胡茄声,春老人锄桑拓影.古来谁表名山镇?经国分疆人

说舜.来游来祭察民风,非若穆王夸八骏.当年飞石到曲阳,风随石去吹天香.圣人作兮重封

禅,至今两地年年草木沾余光. 

步云路 

作者:明朝·王伦 

谁将石磴列层霄,迢递分明步步高.欲上斗牛深处去,满身香蔼湿官袍. 

白云堂 

作者:明朝·王伦 

小堂何事傍孤峰,满铺云任扫风.出(山由)无心闲舒卷,肯将暮雨卷帘栊. 

夕阳岩 

作者:明朝·王伦 

岩落金乌影半收, 牧童归去笛横牛.鲁阳千栽戈犹在, 挽却余光为岳留.  

果老岭 

作者:明朝·王伦 

悟入玄机变化多, 攓(无手旁)驴几度踏云过.分明岭山留仙迹,千载宁知真赝何.  

白虎峰 

作者:明朝·王伦 

碧玉簪头挑玉蓉,几堆怪石几株松.望中仿佛峰如虎,浪说仙踪虎化峰.  

石脂图 

作者:明朝·王伦 

此石应为天下奇,光摇无彩腻如脂. 谁知造化钟灵处, 争似王维墨妙时.  

白龙洞 



作者:明朝·王伦 

小洞原非灵物藏,野云未许乱飞扬.终当力卷沧滨水,化作商霖雨万方.  

 

题悬空寺 

作者:明朝·王楫 

何处飞灵鹫? 凭虚挂碧空. 钟声天外度,幡影日边笼.叶落疑花雨,翳云隐梵宫.居然谁幻

构?非匠复非工. 

 

登恒山 

作者:明朝·汪承爵 

云中天下脊,尤见此山尊.八水俱南汇,群峰尽北蹲.仙台临日迥,风窟护云屯.剩有搜奇兴,

空怜前路昏. 

望悬空寺 

作者:明朝·汪承爵 

剗石成香地,凭虚结构工.梵宫依碧巘,栈阁俯丹枫.涛壮磁窑雨,僧寒谷口风. 跻攀真不易,

遥望意无穷.  

 

过悬空寺 

作者:明朝·汪焕 

幽涧林泉远市嚣,梵王宫殿傍山腰.佳辰不作篱边会,净土何妨栈道遥.望岳白云飞细细,凭

栏丹叶下潇潇.宰官说法留缥缈,无那真空未可描. 

上恒岳庙二首 

作者:明朝·汪焕 

(一) 



率然尔阵定边尘,惟岳高居剩有神.绝涧泉流秋荡漾,诸峰撠(无手旁)列晚嶙峋.仙家岭在丹

梯迥,帝世无坛白草新. 祀典浪言飞片石,千年谁为圣人陈. 

(二) 

岳庙岧峣绝顶开,探奇展礼几低回.凭栏紫气三关合,抚剑凉风万里来.欲采石英供列鼎,还

餐松露当衔杯.清狂粗就登高赋,愧彼相如一代才. 

 

题悬空寺 

作者:明朝·吴礼嘉 

飞阁丹崖上,白云几度封? 萝悬千涧月,风落半空钟.树杪流清梵,檐前宿老龙.慧光千万丈,

日夕满恒宗.  

 

恒岳庙寝宫三首 

作者:明朝·汪浴 

(一) 

大茂维尊奠朔方, 巡方展祭谒从阳.行来佳气蓬朝蔼,扳倒绝顶府夕阳.翠雪亭中木意志,紫

芝峪里水清香.胜游至此襟期爽,领略烟霞尽日长. 

(二) 

丹崖消出芙蓉秀, 岩壑苍苍翠献重.献观观前飞石窟,登亭亭上玄天峰.松头望影疑盘鹤,洞

口听泉怕扰龙.灵穴白云浮万斛,一时吞吐万山封. 

(三) 

恒峰峻极与天齐,北极天枢南极低.?洗银河疑咫尺,手攀星斗博云梯.丹岩映红日霞灿,松翠

天连碧落迷.北岳云天天下春,依稀对面隔云泥.  

 

登北岳时忧旱有感 

作者:明朝·吴亮 



峨峨玄岳与天齐,此日临风一振衣.极目不知千里远,举头惟见万山低.乾坤何处容孤赤,云

汉于今叹孓遗.岂是登高能作赋?聊因感慨付留题.  

 

登恒山 

作者:明朝·魏经伦 

万山耸立一峰高,绝顶险(山戏)接碧霄.今日登临方觉险,不如归去卧林皋. 

望北岳兼谢祷雨之应二首 

作者:明朝·魏允贞 

(一) 

太行天造自洪荒,半插并州半帝乡.孤岫星辰通上界,及时霖雨救西方.巍峨黑地金为阙,缥

缈玄云石作梁.突厥北来骄转盛,好驱兵力答天王. 

(二) 

侧身北望见嶙峋,祝帛缘民请故频.岳镇千年雄此地,藤萝万仞隔凡尘.常将甘雨来酬我,为

感名山不负人.欲以贞珉颂功德,可堪特笔愧词臣. 

 

夕阳岩 

作者:明朝·邢云路 

日落西山映远空,金乌影上玉屏风.余晖返照千山色,满峪参差入画中. 

望仙亭 

作者:明朝·邢云路 

两崖(山则)屴此亭闲,望入蓬莱咫尺间.白鹤青牛看不尽,道人何处觅玄关. 

琴棋台 

作者:明朝·邢云路 

一局残棋已乱柯,人琴俱去奈愁何.只今惟有仙踪在,千载高台落照多.  



会仙府 

作者:明朝·邢云路 

白云飞尽见青山,上有闲都日月,香满琳宫仙满座, 不知甲子在人间.  

得一庵 

作者:明朝·邢云路 

道本无一亦无得,应知天地亦虚舟.强名得一者谁子,试看庵中有也不.  

白龙洞 

作者:明朝·邢云路 

玉洞空明秘宝藏, 白龙蟠引气舒扬.谁知变化须臾事,沛作甘霖遍九方.  

 

悬空寺 

作者:明朝·徐如翰 

(一) 

想象当年结构功,万灵都在役驱中.空中见色疑非色,色界腾空信是空.定有云霞扶柱础,方

知龙象吸鸿濛.悟来最上一乘意,与尔同超万界风. 

(二) 

翔梯钩栈巧周遭,谁向空中驾彩鳌? 一衲星辰翻贝页,六时钟磬落云璈.东来绛节回玄驭,天

半红楼放白毫.愿借金绳登觉路,寻仙不复学卢敖.  

雪霁行恒山道中 

作者:明朝·徐如翰 

名山雪后更嵯峨,积素新晖两荡磨.始识塞关门尽玉,忽惊松豁(土底)?树鸣鼍.霏微风削瑶

峰屑,滟潋光摇陆地波.快眼远心何处尽,南天缥缈白云多.   

寝宫 

作者:明朝·徐如翰 



石门深锁护灵关,地辟天回杳蔼问.宝握夜批松桧镜,玉床晨响薜萝环. 睇瞻榱桷疑天巧,仿

佛羹墙俨帝颜.却问安王一片石,谁叫飞去不飞还? 

 

雨霁登恒山回署中 

作者:明朝·萧重望 

睡起雨初霁,登临兴转豪.只缘太宇定,未见恒山高.云净任飞鸟,春回自润毛.卷帘无个事,

从此识天韬. 

 

阻雨上盘驿喜而有作 

作者:明朝·许锐 

山径崎岖转上盘,俄经一雨送轻寒.千峰似笠难愁合,万顷如酥惜易干.溜急檐牙垂玉箔,滴

残松顶缀珠丸.今春漫道风沙恶,明日来麰笑眼看. 

和沈钟”恒山”韵 

作者:明朝·许锐 

嵩衡华岱与肩齐,回首群峰培嶁低.只恐天倾安砥柱,却忘云过碍层梯.紫芝瑶草仙家乐,白

发红尘宦辙迷.径道指尖频点染,翠微深处静无泥. 

和邵圭”登恒山”韵 

作者:明朝·许锐 

冀北诸山倚大宗, 天机地轴默然通.秩封盛世非无典,邦镇斯民信有功.黛色四时留宿雨,松

涛千丈起惊风.从来境外男儿愿,绝顶登临胆气雄. 

 

潜龙泉 

作者:明朝·杨述程 

山腰双涌碧云泉,甘苦平分别有天.闻说应龙频洒泽,为霖济旱不知年. 



游悬空寺 

作者:明朝·杨述程 

精庐不住世,高挂白云间.削壁堪容足,构斋未易攀.山门风自扫,石(户同)月为环.下界多尘

溷,清香满袖还. 

恒山晚归 

作者:明朝·杨述程 

万山行不尽,落日转林篁.寂静皈玄教,暝关却老方.孤城危绝幕,凉榭泛清觞.回首攀跻处,

摩空千仞岗.  

秋日登北岳和杨一奎前韵 

作者:明朝·杨述程 

峰回万仞绕仙岑,宫殿崔嵬累榭临.松老剩余苍翠色,涧幽饶有郁葱阴.疏钟透豁(土底)?传

声远,古碣依藤拍岸深.徒倚绝峦殊不尽,云根敲碎石成音.  

登恒岳 

作者:明朝·杨述程 

北极山高埓泰华,云烟缥缈浩无涯.虬峰插汉飞天际,虎岭垂霄接地窊.万木长承擎禹服,九

门清锁净边尘.夕阳照处襟期爽,愿藉青丘养素霞.  

步云路 

作者:明朝·杨述程 

万仞峰尖插紫霄,来游步步觉身高.飞仙云外舒长啸,远拂天香袭锦袍. 

琴棋台 

作者:明朝·杨述程 

琴棋何事有高台,胜迹奇踪洞尚开.柯烂已知弥岁月,冰弦玉局几能猜.  

得一庵 

作者:明朝·杨述程 



孤峰耸峙万山中,一气生来北帝崇.得道自融玄(牛匕)意,人间甲子岂能穷.   

翠雪亭 

作者:明朝·杨述程 

山麓深幽抱石亭,苍松环翠似围屏.玲珑剪水空中坠, 醒眼模糊还自醒. 

许村古寺阻雨 

作者:明朝·杨述程 

晓行山下路, 风雨忽潇疏.幸有空玉寺,堪留胜客车.水侵苔径滑,云去草堂虚.入定僧无语,

禅机似告予.  

 

恒岳 

作者:明朝·杨一葵 

几度南来望碧岑,春风此夕一登临.千寻峭壁连天外,万壑飞沙接地阴.积雪峰头霜露冷,堆

云洞里薜萝深.徘徊四顾情无限,聊作半山鸾凤音. 

 

玉泉寒溜 

作者:明朝·杨大雍 

山耸青霄路上难,泉流一派玉珊珊.重湾雨后颓波迥,万壑风来古木攒.寺旧碑穹苔藓碧,鸟

啼人静月华寒.跻攀一览尘襟豁,试问云梯第几盘. 

 

登恒山五首 

作者:明朝·杨巍 

(一) 

南去全临晋,北来控朔方.千年形胜在,万壑松云凉.上界金银阙,悬崖薜荔房.乾坤回首去,

冀野路苍苍.  



(二) 

千岩万壑里,灵气独氤氲.玄鹤无人识,紫芝从自芬.聚仙亭上月,飞石窟中云.何处鸾箫发,

瑶窗静夜闻. 

(三) 

仄蹬云霄上,巉岩朔塞东.几年留晴壑,松杉撼晚风.灵山瞻礼罢,登览意无穷. 

(四) 

层崖独上处,万木秋风余.涧水玲珑似,山峰菡萏如.洞云连紫塞,宝殿入清虚.客意浑忘倦,

苍松月上初. 

(五) 

山头方眺望,洞口复盘桓.夜久人声绝,林深鹤梦残.卢敖元有杖,殷女尚留丹.宝(竹录)肯相

授,明朝即弃官.  

 

和沈钟恒山韵 

作者:明朝·杨伦 

崒嵂奇观与汉齐,登临顿觉众山低.平田突起冲霄石,大麓空悬向上梯.云锁两仪分复合,风

飘仙籁听还迷.归来记得经游处,苔藓如茵不踏泥. 

 

宿恒山下二首 

作者:明朝·杨瑞云(女) 

(一) 

身世翩翩起,浑疑天上行.衣裳添朔气,弦管入边声.洞引雄风出,岩垂瀑布明.云中不知远,

剑气接重城. 

(二) 

莫说前朝事,当尊思怅然.山河看直北,星斗正中天.飞石神曾驻,移宫宋尚悬.乾坤凭一扫,

禋祀与云连.  



和沈钟”恒山”韵 

作者:明朝·扬一清 

历历边城愧激扬, 雨余乌府发秋光.山高直耸三千丈,郡小才分十四乡.岁月有情怜鬓发, 

功名无用是文章.哭吟生恼辽东老,到处令人咏和忙.  

 

 

和沈钟恒山韵 

作者:明朝·云崖子 

突然不与众山齐,翻觉苍茫汉亦低.石洞四时萋碧草,云崖万丈倚丹梯.乾坤劲气何时结?岩

(山由)岚光竟日迷.北峙古今真巨镇,载歌仰止拜尘泥.  

过曲阳 

作者:明朝·尹耕 

恒山结秀自吾乡,祠殿千秋起曲阳.飞石不传秦岁月,断碑曾勒汉文章.望连牟那三关近,势

压滹沱九曲长.天子只今忧北伐,愿封绝塞作金汤. 

 

游悬空寺 

作者:明朝·允宜山人 

才入招提境,便空尘世情.慈云环座拥,慧日就窗明.花落优昙体,佛传无尽灯.何当披衲去,

彼岸一先登.  

 

登恒山 

作者:明朝·阎邻 

揽曫登恒岳,缓步临仙台.崎岖乱岩中,一径屡萦回.虎风生万壑,涧底松声哀.石窦看云行,

崖畔听泉雷.庙貌山腰下,镏璃委苍苔.重华昔巡狩,北塞疆未开.恒山一望祭,岳石自飞来.

秩离礼传至今,名山竟蒿莱!飞石遗旧窟,茫昧谁能猜?我来观风游,出塞痗尘埃.遇此佳胜



地,廖朗豁心怀.半规隐山椒,吟眺空徘徊. 

 

晓入恒山 

作者:明朝·隐恒 

策骞探奇逐晓风,山家灯火隔林红.石通龙濑泉声古,峰转羊肠岳色隆.晴碧渐分人影外,松

涛尘落雨花中.萝衣藤笠登灵玄,溪水桥南问葛洪. 

和沈钟”恒山”韵 

作者:明朝·伊宏 

苍崖壁立势难齐, 回首诸峰顿觉低.瞻眺满山多异迹,登临到处有尘层梯.林稍云破天光曙,

涧畔烟笼草色迷.试看老龙潭水内,澄清不染半星泥.  

 

 

早过悬空寺 

作者:明朝·郑洛 

(一) 

石壁何年结梵宫,悬崖细路小溪通.山川缭绕苍冥外,殿宇参差碧落中. 残月淡烟窥色相,疏

风幽籁动禅空.停车欲向山僧问,安得山僧是远公! 

(二) 

昨过招提故不登,重寻兰若问山僧.峰头青鸟来还否, 洞口白云去未曾.谁结丹梯高万丈,我

闻佛法演三乘.凭虚顿悟心无往,好步禅关最上层. 

 

磁峡烟雨 

作者:明朝·赵之寒 

两山夹峡耸嵯峨,下有山云度涧阿.柳起绿烟迷草树,花飞红鱼上藤萝.空悬梵刹昙光迥,地



近蓬莱瑞齐多.碑勒壮观怀李白,綵毫斗酒兴如何! 

和杨述程步云路韵 

作者:明朝·赵之寒 

嶙峋北岳接重霄,路入云天步步高.纵目峰头耽坐啸,红光冉冉袭霓袍. 

夕阳岩 

作者:明朝·赵之寒 

薄暮风恬翠霭收,鸦翻落照唤归牛.斜阳亦解游观意,点缀清光为我留.  

果老岭 

作者:明朝·赵之寒 

一岭迢迢古树多,仙人览胜此经过.秋蘋春草年年发,不见重来奈若何? 

虎风口 

作者:明朝·赵之寒 

雄风飒飒阵云横,吹入平林作啸声.知是山君灵显赫,错教山下问雷惊.  

望仙亭 

作者:明朝·赵之寒 

闻道仙人此闭关,振衣绝顶一跻攀.香生草树丹华岭,一朵红云出万山. 

 

登恒山两首 

作者:明朝·张希鲁 

(一) 

闲云为枕半铺沙,豁我吟眸兴若何.一曲丝桐一尊酒,东风啼鸟落花多. 

(二) 

一区道院本幽静,云绕山窗世事稀.半点红尘飞不到,空余岚气湿人衣. 



 

磁峡烟雨 

作者:明朝·赵克明 

晚云缥缈隔平川,峡口岚光远近连.树合晓烟迷秀丽,花迎暮雨斗芳妍.悬空寺隐寒流外,壮

观碑封碧草边.黛色明朝收拾去,满山飞去接青天.  

 

九日杨宪法伯刘参戎邀登恒山 

作者:明朝·张松 

佳节爱重阳,岳形盘冀方.夕岩紫气炯,虚洞白云凉.并坐簪花萼,相攀醉羽觞.兴来移步履,

松月共徜佯. 

 

夕阳返照 

作者:明朝·张辉 

登山不觉耸吟肩,遍览西岩夕照前.万壑斜阳收未尽,半空霞影灿依然.药畦云隔重重路,茶

灶香销缕缕烟.扣罢钟声将坐钵,余光几点浊青天.  

 

过太白祠 

作者:明朝·张逵 

磁窑南口嫡(言旁)仙祠,写出风流却是谁?门奄(手旁)衣冠山拱立,苔封壮观墨淋漓.金銮殿

上承恩日,采石江头放兴时.更想停杯问明月,当年豪迈几人知. 

 

游龙泉 

作者:明朝·张永 

龙潜泉底号龙泉, 雷雨交轰上九天. 化作甘霖滋万物, 闾阎鼓舞庆丰年.  



夕阳岩 

作者:明朝·张永 

红轮西坠晚霞收,分得余光射斗牛.谁道夕阳楼已废,万年胜概至今留.  

 

浑源夜坐怀岳 

作者:明朝·朱家仕 

烛烟残引漏声沉,静对孤斟思不禁.几度桃源空木(木翟),一番蜡屐又秋霖.目惟窥户星河

冷,梦可探山萝辟深.风御冷然成怅然,只将幽意自凄吟. 

 

同李临郊年兄游悬空寺 

作者:明朝·周斯盛 

上方殊迥绝,疲病地追寻.始识真空象,因窥不染心.世疑尘外隔,云忽座中深.归路烟霞远,

犹闻清梵音. 

 

上恒山庙 

作者:明朝·无名 

浮浮气海拥危峦,拨石寻涂几屈盘.直到天帷差一握,问离日可勾三竿.洞深黑帝从中出,地

远苍雕向下看.游客(立束)身疑碍顶,羽人何处立星坛. 

